
KHUTBAH JUMAAT 
 

“KEISTIMEWAAN AMALAN BULAN MUHARAM” 
(4 Julai 2025M/ 8 Muharam 1447H) 

___________________________________________________________________________________________________________________________ 
 

 .هِنِانَتِمْاوَ هِقِيْفِوْـَت ىلَعَ هُلَ رُكُّْشلاوَ ،هِنِاسَحْإِ ىلَعَ ِِّٰ+ دُمْحَـلْاَ ،ِِّٰ+ دُمْحَـلْاَ
 َّنأَ دُهَشْأَوَ .هِنِأْشَلِ امًيْظِعْـَت هُلَ كَيْرِشَ لاَ هُدَحْوَ ُّٰ+ا َّلاإِ هَـٰلَإِ لاَ نْأَ دُهَشْأَوَ
 كْرَِوَ̂ مْلِّسَوَ لِّصَ َّمهُلّٰلاَ .هِنِاوَضْرِ لىَإِ يْعِاَّدلا هُلُوْسُرَوَ هُدُبْعَ ادًَّمحَـمُ Uَدَيِّسَ
 .ينَْعِمَـجْأَ هِبِاحَصْأَوَ هِلِآ ىلَعَوَ دٍَّمحَـمُ Uَدِيِّسَ ىلَعَ
 ،َّلجَوَ َّزعَ اللهِ ىوَقْـَتبِ يْسِفْـَنوَ مْكُيْصِوْأُ ،نَوْمُلِسْمُلْا اهَُّـيأَ ايَـَف ،دُعْـَب اَّمأَ
 .نَيْرِخِلآاْوَ ينَْلَِّولأَْلِ اللهِ ةَُّيصِوَ يَهِفَ

 

Kaum muslimin yang dirahmati Allah, 
Marilah kita bersama-sama mempertingkatkan keimanan dan 

ketaqwaan kepada Allah subhanahu wata’ala dengan melaksanakan 

segala perintah-Nya dan meninggalkan segala larangan-Nya. 

Semoga kita memperoleh kejayaan dan kebahagiaan di dunia dan di 

akhirat. Pada hari ini khatib akan membicarakan khutbah yang 

bertajuk ‘Keistimewaan Amalan Bulan Muharam'. 
 

Kaum muslimin yang dirahmati Allah, 
Bulan Muharam merupakan bulan yang pertama dalam Takwim 

Hijrah. Bulan Muharam juga termasuk dalam empat bulan suci yang 

dihormati dalam Islam. Firman Allah subhanahu wata'ala dalam 

surah at-Taubah, ayat 36 : 



2 
 

 قَلَخَ مَوْـَي َِّ+ٱ بِـٰـتَكِ فىِ ارًهْشَ رَشَعَ انَـْثٱ َِّ+ٱ دَنعِ رِوهُُّشلٱ ةََّدعِ َّنإِ
ذ ۚ مٌرُحُ ةٌعَـَبرْأَ آهَْـنمِ ضَرْلأَْٱوَ تِوَٰٰ'مََّسلٱ

 ا۟ومُلِظْتَ لاَفَ ۚ مُيِّقَلْٱ نُيدِّلٱ كَلَِٰ
 ... ۚ مْكُسَفُنأَ َّنهِيفِ

 

Maksudnya: Sesungguhnya bilangan bulan-bulan di sisi (hukum) 

Allah ialah dua belas bulan, (yang telah ditetapkan) dalam Kitab Allah 

semasa Allah menciptakan langit dan bumi, di antaranya empat 

bulan yang dihormati. Ketetapan yang demikian itu ialah Agama yang 

betul lurus, maka janganlah kamu menganiaya diri kamu dalam 

bulan-bulan yang dihormati itu (dengan melanggar larangan-Nya); ... 
 

Ayat tersebut menjelaskan bahawa dari sudut pandang agama, tidak 

semua bulan mempunyai kedudukan yang sama. Dalam Islam, 

selain daripada bulan Ramadan, terdapat empat bulan lain yang 

mempunyai kemuliaan tersendiri iaitu Zulkaedah, Zulhijjah, 

Muharram dan Rejab yang merupakan bulan-bulan haram, iaitu 

bulan yang dimuliakan. Atas kemuliaan bulan-bulan itulah, Islam 

menganjurkan umatnya untuk memanfaatkan masa mereka sebagai 

ikhtiar memperbanyakkan ibadah serta amalan untuk mendekatkan 

diri kepada Allah subhanahu wata'ala.  
 

Rahmat dan kasih sayang Allah subhanahu wata'ala kepada kita 

terlalu luas dan banyak. Antaranya ialah, Allah subhanahu wata'ala 

membuka ruang dan peluang seluas-luasnya untuk kita melakukan 

ibadah kepada Allah subhanahu wata'ala termasuk dalam bulan-

bulan tertentu dengan ganjaran pahala yang besar. Betapa luasnya 

rahmat Allah subhanahu wata'ala, namun betapa sempitnya syukur 

di hati manusia. Maka, marilah kembali, sebelum terlambat. Imam 

Ibnu ‘Asyur rahimahullah, ketika menjelaskan tafsiran ayat 36 

daripada Surah at-Taubah dalam kitabnya iaitu Tafsir at-Tahrir wa at-

Tanwir menyebutkan bahawa keutamaan manusia adalah 

berasaskan kepada amal-amal soleh dan akhlak mulia yang ada 

pada diri mereka. 
 

Kaum muslimin yang dirahmati Allah, 
Terdapat beberapa amalan khusus yang dianjurkan untuk umat 

Islam melakukannya pada bulan Muharam, antaranya:  
 

Pertama: Puasa sunat terutamanya pada hari Asyura'.  

Terdapat banyak galakkan daripada hadis sahih terhadap umat 

Islam untuk berpuasa sunat pada hari Asyura' iaitu 10 Muharam. 

Antaranya ialah hadis daripada Abu Hurairah radiallahu anhu 

bahawa Rasulullah sallallahu alaihi wasallam telah bersabda: 

 دَعْـَب ةِلاَصّلا لُضَفْأَوَ .مَُّرحَمُـلْا اللهِ رُهْشَ نَاضَمَرَ دَعْـَب مِايَصِلا لُضَفْأَ ((
 )) لِيَّْللا ةُلاَصَ ةِضَيْرِفَلْا

Maksudnya: Puasa yang paling utama (kedudukannya) selepas 

puasa Ramadan adalah puasa di bulan Allah, iaitu Muharam. Dan 

solat yang paling utama (kedudukannya) selepas solat fardu ialah 

solat malam (solat sunat di malam hari). 
(Hadis riwayat Imam Muslim) 

 

Sebutan Muharam sebagai “bulan Allah” menunjukkan kemuliaan 

bulan ini sehingga disunatkan untuk berpuasa khususnya pada hari 

‘Asyura` (10 Muharram). Kelebihan berpuasa di hari ‘Asyura` ialah 

dapat menghapuskan dosa setahun sebelumnya. Daripada Abu 

Qatadah al-Ansari radiallahu anhu bahawa Rasulullah sallallahu 

alaihi wasallam telah ditanya berkaitan dengan puasa pada hari 

‘Asyura, maka Baginda sallallahu alaihi wasallam telah menjawab 

dengan sabdanya: 

 )) ةَيَضِامَـلا ةَنََّسلا رُفِّكَيُ ((

Maksudnya: ... (Puasa pada hari Asyura') menghapuskan dosa 

setahun yang lalu. 
(Hadis riwayat Imam Muslim) 

 

Walaupun umat Islam digalakkan untuk berpuasa pada 10 Muharam, 

akan tetapi kita juga turut digalakkan untuk mengiringinya dengan 

berpuasa pada sehari sebelum ataupun sehari selepasnya. Ini 

adalah untuk membezakan kita dengan golongan Yahudi yang 

hanya berpuasa pada 10 Muharam secara tunggal. Daripada Ibnu 

Abbas radiallahu anhuma, beliau berkata bahawa Rasulullah 

sallallahu alaihi wasallam telah bersabda:  

 هُدَعْـَب وْأَ امًوْـَي هُلَْـبـَق اومُوصُ ،دَوهُـَيلْا هِيفِ اوفُلِاخَوَ ءَارَوشُاعَ مَوْـَي اومُوصُ ((
  )) امًوْـَي

Maksudnya: Berpuasalah kamu pada hari ‘Asyura dan berbezalah 

dengan golongan Yahudi. Berpuasalah (juga) sehari sebelumnya 

ataupun sehari selepasnya. 
(Hadis riwayat Imam Ahmad) 

Kedua: Mempergiatkan doa.  

Antara doa yang boleh dilaksanakan adalah doa akhir dan awal 

tahun setiap kali tahun baru Hijrah. Walaupun tidak ada dalil khusus 

bagi amalan ini, namun amalan berdoa itu sendiri sangat dianjurkan 

dalam Islam dan disukai oleh Allah subhanahu wata'ala. Allah 

subhanahu wata'ala juga telah menjadikan doa sebagai ibadah dan 

sebab untuk meraih apa yang diinginkan. Manakala orang yang 

sombong takbur daripada berdoa kepada-Nya diancam masuk ke 

neraka dalam keadaan hina. Allah subhanahu wata'ala berfirman 

dalam surah Ghafir, ayat 60: 

 ىتِدَابَعِ نْعَ نَوبرُِكْتَسْيَ نَيذَِّلٱ َّنإِ ۚ مْكُلَ بْجِتَسْأَ نىِٓوعُدْٱ مُكُُّبرَ لَاقَوَ
 )٦٠( نَيرِخِادَ مََّنهَجَ نَولُخُدْيَسَ

 

Maksudnya: Dan Tuhan kamu berfirman: "Berdoalah kamu kepada-

Ku nescaya Aku perkenankan doa permohonan kamu. 

Sesungguhnya orang yang sombong takbur daripada beribadat dan 

berdoa kepada-Ku, akan masuk neraka Jahannam dalam keadaan 

hina. 
 

Ketiga: Memperbanyakkan sedekah.  

Sedekah merupakan amalan yang sangat digalakkan dalam Islam. 

Sedekah mempunyai manfaatnya yang banyak untuk kita di dunia 

dan di akhirat kelak. Firman Allah subhanahu wata'ala dalam surah 

al-Baqarah, ayat 274: 

 مْهِـِبّرَ دَنعِ مْهُرُجْأَ مْهُلَـَف ةًيَنِلاَعَوَ ا�رسِ رِاهََّـنلٱوَ لِيَّْلٱبِ مهُ"لوَٰمْ"أ نَوقُفِنيُ نَيذَِّلٱ
 )٢٧٤( نَونُزَيحَْ مْهُ لاَوَ مْهِيْلَعَ فٌوْخَ لاَوَ

 

Maksudnya: Orang yang membelanjakan (mendermakan) hartanya 

pada waktu malam dan siang, dengan cara sulit atau terbuka, maka 

mereka beroleh pahala di sisi Tuhan mereka, dan tidak ada 

kebimbangan (daripada berlakunya kejadian yang tidak baik) 

terhadap mereka, serta mereka pula tidak akan berdukacita. 
 

Profesor Dr. Wahbah al-Zuhaili rahimahullah dalam kitabnya at-

Tafsir al-Munir menjelaskan:  
 

“Maksud ‘tidak ada ketakutan baginya di akhirat’ adalah tidak ada 

ketakutan baginya ketika menghadapi kedahsyatan hari Kiamat. 

Manakala maksud ‘tidak merasa khuatir dan bersedih’ adalah dia 

tidak bersedih dan khuatir terhadap keadaan anak-anaknya setelah 

dia meninggal dunia. Dia juga tidak merasa sedih dan menyesal atas 

apa yang tidak mampu diperolehinya daripada kehidupan dunia dan 

keindahannya. Ini kerana dia telah menjumpai apa yang jauh lebih 

baik daripada semua itu.” 
 

Amalan berbelanja atau melapangkan (menggembirakan) ahli 

keluarga pada hari Asyura' pula adalah disunatkan menurut kata 

sepakat keempat-empat mazhab fikah. Daripada Jabir bin Abdillah 

radiallahu anhuma katanya, saya telah mendengar Rasulullah 

sallallahu alaihi wasallam bersabda: 

 )) هِتِنَسَ رَئِاسَ هِيْلَعَ اللهُ عََّسوَ ءَارَوشُاعَ مَوْـَي هِلِهْأَوَ هِسِفْـَن ىلَعَ عََّسوَ نْمَ ((

Maksudnya: Sesiapa yang meluaskan (melapangkan dalam 

berbelanja untuk menggembirakan) atas dirinya dan ahli 

keluarganya pada hari Asyura', maka Allah akan melapangkan 

rezekinya sepanjang tahun.  
(Hadis riwayat Imam Ibnu Abdil Bar dalam kitab al-Istizkar) 

 

Kaum muslimin yang dirahmati Allah, 
Mengakhiri khutbah pada hari ini, beberapa intipati yang boleh kita 

ambil sebagai pedoman; 
 

Pertama : Bulan Zulkaedah, Zulhijjah, Muharram dan Rejab adalah 

bulan-bulan haram iaitu bulan-bulan yang dimuliakan yang 

digalakkan untuk membanyakkan amalan padanya. 
 

Kedua : Umat Islam digalakkan untuk berpuasa sunat pada hari 

Asyura' yang mempunyai kelebihan diampunkan dosa selama 

setahun yang lalu. 
 

Ketiga : Umat Islam dianjurkan untuk memperbanyakkan doa dan 

sedekah terutamanya pada hari Asyura'.  
 

Akhirnya, marilah kita bersama-sama menghayati firman Allah 

subhanahu wata’ala dalam Surah an-Nahl, ayat 97 : 

 .مِيْحَِّرلا نِحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُأَ
 ۖ ةًبَيِّطَ ةًوٰـَيحَ ۥهَُّنـَييِحْنُلَـَف نٌمِؤْمُ وَهُوَ ىٰثَنأُ وْأَ رٍكَذَ نمِّ احًلِـٰصَ لَمِعَ نْمَ
 )٩٧( نَولُمَعْـَي ا۟ونُاكَ امَ نِسَحَِْ� مهُرَجْأَ مْهَُّـنـَيزِجْنَلَوَ

 

Maksudnya: Sesiapa yang beramal soleh, dari lelaki atau 

perempuan, sedang ia beriman, maka sesungguhnya Kami akan 

menghidupkan dia dengan kehidupan yang baik; dan sesungguhnya 

kami akan membalas mereka, dengan memberikan pahala yang 

lebih daripada apa yang mereka telah kerjakan. 
 

 تَِ�لآا نَمِ هِيْفِ امَـبِ مْكَُّ�إِوَ نيِعَفَـَنوَ ،مِيْظِعَلْا نِاءَرْقُلْا فىِ مْكُلَوَ ليِْ اللهُ كَرََ^
 لُوْـُقأَ .مُيْلِعَلْا عُيْمَِّسلا وَهُ هَُّنإِ هُتَوَلاَتِ مْكُنْمِوَ نيِّمِ لََّبقَـَتوَ ،مِيْكِحَـلْا رِكْذِّلاوَ
 تِامَلِسْمُلْاوَ ينَْمِلِسْمُلْا رِئِآسَلِوَ مْكُلَوَ ليِْ مَيْظِعَلْا اللهَ رُفِغْـَتسْأَوَ ،اذَهَ يْـلِوْـَق
 رُوْفُغَلْا وَهُ هَُّنإِ هُوْرُفِغْـَتسْافَ تِاوَمْلأَْاوَ مْهُْـنمِ ءِايَحْلأَا تِانَمِؤْمُلْاوَ ينَْنِمِؤْمُلْاوَ
 .مُيْحَِّرلا

 
 
 
 
 
 
 
 
 
 
 



9 
 

KHUTBAH JUMAAT KEDUA 
_____________________________________________________________ ______________________________________________________________ 

 

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ+ دُمْحَـلْاَ .ِِّٰ+ دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Uَدَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Uَدِيِّسَ ىٰلَعَ كْرَِوَ̂ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف

Kaum muslimin yang dirahmati Allah, 
Marilah kita terus mengimarahkan masjid dan surau dengan 

menunaikan solat fardu secara berjemaah dan majlis ilmu. 

Perkukuhkanlah perpaduan ummah dengan rasa hormat dan taat 

kepada para pemimpin serta kasih sayang sesama masyarakat demi 
kestabilan, kemakmuran dan keharmonian masyarakat di Sarawak. 

Pastikan rezeki yang kita perolehi adalah halal lagi baik. Selain itu, 

kita hendaklah bersungguh-sungguh menghindarkan diri dan ahli 

keluarga daripada terjebak dengan penyalahgunaan dadah dan 

perjudian, agar kehidupan kita selamat, bahagia dan sejahtera.  
 

Pada hari yang mulia ini juga, perbanyakkanlah selawat ke atas Nabi 

Muhammad sallallahu alaihi wasallam seperti yang diperintahkan 

oleh Allah subhanahu wata'ala dalam Surah al-Ahzab, ayat 56: 

 هِيْلَعَ ا۟وُّلصَ ا۟ونُمَاءَ نَيذَِّلٱ اهَُّـيأَـــٰٓــيَ ۚ بىَِِّّنلٱ ىلَعَ نَوُّلصَيُ ۥهُتَكَئِـٰٓلَمَوَ ََّ+ٱ َّنإِ
 )٥٦( امًيلِسْتَ ا۟ومُلِّسَوَ

Maksudnya: Sesungguhnya Allah dan malaikat-Nya berselawat 

(memberi segala penghormatan dan kebaikan) kepada Nabi 

(Muhammad sallallahu alaihi wasallam); wahai orang yang beriman, 

berselawatlah kamu kepadanya, serta ucapkanlah salam sejahtera 

dengan penghormatan yang sepenuhnya. 

 تَيَّْلصَ امَكَ ،دٍَّمحَـمُ Uَدِيِّسَ لِأٰ ىٰلَعَوَ دٍَّمحَـمُ Uَدِيِّسَ ىٰلَعَ لِّصَ َّمهُلّٰلاَ
 دٍَّمحَـمُ Uَدِيِّسَ ىٰلَعَ كْرَِوَ̂ ،مَيْهِارَـْبإِ Uَدِيِّسَ لِأٰ ىٰلَعَوَ مَيْهِارَـْبإِ Uَدِيِّسَ ىٰلَعَ
 لِأٰ ىٰلَعَوَ مَيْهِارَـْبإِ Uَدِيِّسَ ىٰلَعَ تَكْرََ^ امَكَ ،دٍَّمحَـمُ Uَدِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ Uَدِيِّسَ
 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ َ�وَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

Ya Allah! Bantulah saudara-saudara kami di mana sahaja mereka 

berada, khususnya di negara Palestin. Kurniakanlah kepada mereka 

perlindungan, keselamatan, keamanan, keselesaan dan 

kemenangan dalam menghadapi musuh yang sentiasa menganggu 

mereka. Angkatkanlah dan hilangkanlah daripada mereka bala 

bencana, kesedihan, peperangan dan permusuhan dengan limpah 

rahmat-Mu, Wahai Tuhan Yang Maha Pemberi Rahmat.  

Ya Allah, ampunilah dosa-dosa dan kesalahan kami, ibu bapa kami,  

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat. 
 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 
kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 

Tuan Yang Terutama Yang di-Pertua Negeri Sarawak. 
 

Ya Allah, hindarkanlah kami daripada melakukan rasuah dan sifat 

terkeji yang menyeleweng daripada undang-undang negara. 

Jauhilah kami dan keturunan kami daripada penyalahgunaan dadah. 

Jadikanlah kami ummah yang berkualiti, berintegriti serta terbilang 

demi mencapai negara yang maju dan makmur serta mendapat 

perlindungan-Mu, ya Allah.  
 

Ya Allah, Ya Dzal Jalali Wal Ikram! pertahankan perpaduan dan 

kesatuan kami dengan pegangan Ahli Sunnah Wal Jamaah dalam 

seluruh nilai kehidupan kami. Limpahkanlah pada kami nikmat 

keselamatan, keafiatan serta hindarilah kami daripada segala 

musibah, wabak penyakit dan dikurniakan kelapangan dan 

ketenangan hidup. 

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ َ� ينْمِأٰ



12 
 

 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ^ رُمَُْ¨ اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ


